
ՀՐԱՄԱՆ
23 հունվարի 2023 թվական N 05-Լ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ, ՏԵԽՆԻԿԱԿԱՆ ԵՎ ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄՆԻ ԹԵԺ ԳԾԻՆ ՍՏԱՑՎԱԾ ԶԱՆԳԵՐԻ ԵՎ ՏԵՍՉԱԿԱՆ ՄԱՐՄԻՆ ՄՈՒՏՔԱԳՐՎԱԾ  ԳՐՈՒԹՅՈՒՆՆԵՐԻ ՀԻՄԱՆ ՎՐԱ  ՁԵՌՆԱՐԿՎՈՂ ԳՈՐԾՈՂՈՒԹՅՈՒՆՆԵՐԻ ԸՆԹԱՑԱԿԱՐԳԸ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ, ՏԵԽՆԻԿԱԿԱՆ ԵՎ ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄՆԻ ԿՈՂՄԻՑ ԻՐԱԿԱՆԱՑՎՈՂ ՍՏՈՒԳՈՒՄՆԵՐԻ, ՀԵՏԱԶՈՏՈՒԹՅՈՒՆՆԵՐԻ, ՇՐՋԱՅՑԵՐԻ ԿԱԶՄԱԿԵՐՊՄԱՆ,  ԴՐԱՆՑ ԱՐԴՅՈՒՆՔՈՒՄ ՏՐՎԱԾ ԿԱՐԳԱԴՐԱԳՐԵՐԻ, ՈՐՈՇՈՒՄՆԵՐԻ ՇԱՐԺԻ ԵՎ ԴՐԱՆՑ ՎԵՐԼՈՒԾՈՒԹՅԱՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ, ՏԵԽՆԻԿԱԿԱՆ ԵՎ ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄՆԻ ՂԵԿԱՎԱՐԻ 2022 ԹՎԱԿԱՆԻ ԱՊՐԻԼԻ 1-Ի N 7-Լ ՀՐԱՄԱՆՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Ղեկավարվելով «Տեսչական մարմինների մասին» օրենքի 8-րդ հոդվածի 5-րդ մասի 6-րդ կետով, Նորմատիվ իրավական ակտերի մասին օրենքի 37-րդ հոդվածի 1-ին մասով և Հայաստանի Հանրապետության վարչապետի 2018 թվականի հունիսի 11-ի N 730-Լ որոշման հավելվածի 20-րդ կետի 7-րդ ենթակետով՝
ՀՐԱՄԱՅՈՒՄ ԵՄ՝
1. Հաստատել Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի (այսուհետ՝ Տեսչական մարմին) թեժ գծին ստացված զանգերի և Տեսչական մարմին մուտքագրված գրությունների հիման վրա ձեռնարկվող գործողությունների ընթացակարգը՝ համաձայն N 1 հավելվածի․
2.  Հաստատել Տեսչական մարմնի կողմից օրենքով սահմանված կարգով իրականացվող ստուգումների, հետազոտությունների, շրջայցերի կազմակերպման, դրանց արդյունքում տրված կարգադրագրերի, որոշումների շարժի և դրանց վերլուծության գործողությունների ընթացակարգը և ստուգումների անցկացման վերաբերյալ կարգը՝ համաձայն N 2 հավելվածի․
3. Ուժը կորցրած ճանաչել Տեսչական մարմնի ղեկավարի 2022 թվականի ապրիլի 1-ի «Հաստատել Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի կողմից տեխնիկական և հրդեհային անվտանգության ոլորտներում ստուգումների անցկացման վերաբերյալ ուղեցույցը հաստատելու մասին» N 7-Լ հրամանը։
4. Սույն հրամանն ուժի մեջ է մտնում ստորագրման պահից։

	
	
	ԳԱՐԵԳԻՆ ԽԱՉԱՏՐՅԱՆ


քաղաք Երևան


Հավելված 1
ՀՀ քաղաքաշինության, տեխնիկական և
հրդեհային անվտանգության տեսչական մարմնի
ղեկավարի 2023թ. հունվարի -ի N 05-Լ հրամանի


ԸՆԹԱՑԱԿԱՐԳ
ՀՀ ՔԱՂԱՔԱՇԻՆՈՒԹՅԱՆ, ՏԵԽՆԻԿԱԿԱՆ ԵՎ ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄՆԻ ԹԵԺ ԳԾԻՆ ՍՏԱՑՎԱԾ ԶԱՆԳԵՐԻ ԵՎ ՏԵՍՉԱԿԱՆ ՄԱՐՄԻՆ ՄՈՒՏՔԱԳՐՎԱԾ  ԳՐՈՒԹՅՈՒՆՆԵՐԻ ՀԻՄԱՆ ՎՐԱ ՁԵՌՆԱՐԿՎՈՂ ԳՈՐԾՈՂՈՒԹՅՈՒՆՆԵՐԻ

1. Քաղաքացիների, իրավաբանական անձանց, ինչպես նաև պետական և տեղական ինքնակառավարման մարմինների կողմից Տեսչական մարմնի թեժ գծին ստացված ահազանգերը, որոնք առնչվում են հրդեհային և տեխնիկական անվտանգության, էներգետիկայի, տրանսպորտի, գեոդեզիայի և քարտեզագրման, քաղաքաշինության և տիեզերական գործունեության բնագավառներում տնտեսավարող սուբյեկտների և քաղաքացիական անձանց կողմից իրականացված ոչ իրավաչափ գործունեությանը, Տեսչական մարմնի իրազեկման, խորհրդատվության և հանրության հետ տարվող աշխատանքների բաժնի կողմից գրանցվում են թեժ գծի գրանցամատյանում, որտեղ նշվում են ահազանգի ստացման ժամանակը, ահազանգողի անունը, ազգանունը, հասցեն և  հեռախոսահամարը` հեռախոսազանգին պատասխանողի կողմից պետք է կատարվի հետ զանգ ահազանգողի ինքնությունը հաստատելու համար, ահազանգի հակիրճ բովանդակությունը, ահազանգին պատասխանող աշխատակցի արձագանքի նկարագրությունը (բացատրել օրենսդրությամբ նախատեսված կարգը, հրավիրել քաղաքացուն Տեսչական մարմին՝ դիմում-բողոք գրելու կամ առաջարկել բողոքն ու անձնագրի պատճենն ուղարկել էլեկտրոնային եղանակով,  համոզիչ-տրամաբանական առարկության դեպքում պայմանավորվել քաղաքացու և Տեսչական մարմնի համապատասխան մասնագիտացված կառուցվացքային ստորաբաժանման ղեկավարի հանդիպման մասին և այլն):
   2. Տեսչական մարմնի իրազեկման, խորհրդատվության և հանրության հետ տարվող աշխատանքների բաժինը տրամադրում է խորհրդատվություն թեժ գծի միջոցով հարցումների վերաբերյալ կամ, ըստ անհրաժեշտության, ուղղորդում է դեպի համապատասխան մասնագիտացված կառուցվածքային ստորաբաժանում, իսկ խորհրդատվութան մասին գրանցում է կատարում գրանցամատյանում:
  3. Տեսչական մարմնի իրազեկման, խորհրդատվության և հանրության հետ տարվող աշխատանքների բաժնի համապատասխան մասնագետի կողմից ահազանգը ստանալիս կազմվում է արձանագրություն, որը մուտքագրում է Mullberry համակարգ, Տեսչական մարմնի իրավական աջակցության և փաստաթղթաշրջանառության վարչության փաստաթղթաշրջանառության բաժնի կողմից այն ներկայացվում է Տեսչական մարմնի ղեկավարին՝ մակագրման։ Տեսչական մարմնի ղեկավարի կողմից այն մակագրվում է  համապատասխան ոլորտը համակարգող Տեսչական մարմնի ղեկավարի տեղակալին։ Համապատասխան ոլորտը համակարգող Տեսչական մարմնի ղեկավարի տեղակալին է ուղարկվում նաև քաղաքացիների, իրավաբանական անձանց, ինչպես նաև պետական և տեղական ինքնակառավարման մարմինների կողմից Տեսչական մարմնի իրավական աջակցության և փաստաթղթաշրջանառության վարչության փաստաթղթաշրջանառության բաժին մուտքագրված դիմումներն և գրությունները, որոնք առնչվում են հրդեհային և տեխնիկական անվտանգության, էներգետիկայի, տրանսպորտի, գեոդեզիայի և քարտեզագրման, քաղաքաշինության և տիեզերական գործունեության բնագավառներում նորմատիվ իրավական ակտերով սահմանված պահանջների խախտման դեպքերին: Ցանկացած բողոքի վերաբերյալ տեղեկացվում է Տեսչական մարմնի ղեկավարի օգնականը կամ նրա բացակայության դեպքում՝ իրավական աջակցության և փաստաթղթաշրջանառության վարչությունը)՝ իրավական կարծիք ներկայացնելու համար։
   4. Համապատասխան ոլորտը համակարգող Տեսչական մարմնի ղեկավարի տեղակալը բողոքը մակագրում է համապատասխան ոլորտային ստորաբաժանմանը, որը հաշվի առնելով Տեսչական մարմնի օգնականի կարծիքը, ինքնուրույն կամ, ըստ անհրաժեշտության, համապատասխան տարածքային բաժնի միջոցով ճշտում է ահազանգերի, դիմումների  և գրությունների (այսուհետ՝ Բողոք-դիմում) հավաստիությունը։ 
   5. Եթե Բողոք-դիմումի ուսումնասիրության արդյունքում առաջանում է անհրաժեշտություն իրականացնելու վերահսկողություն, ապա համապատասխան մասնագիտացված վարչությունը Տեսչական մարմնի ղեկավարի տեղակալին  ներկայացնում է Տեսչական մարմնի ղեկավարին հասցեագրված զեկուցագիր վերահսկողության թույլտվության վերաբերյալ՝ նշելով վերահսկողության տեսակը, ժամկետները և կատարողների տվյալները։ Զեկուցագիրը մակագրվում է Տեսչական մարմնի իրավական աջակցության և փաստաթղթաշրջանառության վարչություն՝ հանձնարարագիր կամ հրաման արձակելու համար։
    6. Հանրությունից ստավող բողոքների էլեկտրոնային գրանցամատյանը վարում է ոլորտային վարչությունը։ Յուրաքանչյուր ամսվա վերջին աշխատանքային օրը գրանցամատյանը ներկայացվում է Տեսչական մարմնի ռիսկի գնահատման և վերլուծությունների վարչություն, որն ամփոփելով ստացված տեղեկատվությունը 5 աշխատանքային օրվա ընթացքում իրազեկման, խորհրդատվության և հանրության հետ տարվող աշխատանքների բաժնին տրամադրում է վիճակագրական տվյալներ՝ հանրությունից ստացված բողոքների և դրանց լուծման ընթացքի վերաբերյալ։ Վիճակագրությունը ներկայացվում է աճման կարգով։ Գրանցամատյաններում ներառված տեղեկատվության իսկության և ամբողջականության համար պատասխանատվությունը կրում է համապատասխան ոլորտային վարչությունը։
   7. Տեսչական մարմնի իրազեկման, խորհրդատվության և հանրության հետ տարվող աշխատանքների բաժինը յուրաքանչյուր ամիս Բողոք-դիմումի հիման վրա կատարված  աշխատանքի ամփոփ արդյունքները տեղադրում է Տեսչական մարմնի կայքում, ինչպես նաև ըստ անհրաժեշտության՝ լուսաբանում լրատվության այլ միջոցներով: 


Հավելված 2
ՀՀ քաղաքաշինության, տեխնիկական և
հրդեհային անվտանգության տեսչական մարմնի

ԸՆԹԱՑԱԿԱՐԳ
ՀՀ ՔԱՂԱՔԱՇԻՆՈՒԹՅԱՆ, ՏԵԽՆԻԿԱԿԱՆ ԵՎ ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄՆԻ ԿՈՂՄԻՑ ԻՐԱԿԱՆԱՑՎՈՂ ՍՏՈՒԳՈՒՄՆԵՐԻ, ՀԵՏԱԶՈՏՈՒԹՅՈՒՆՆԵՐԻ ԵՎ ՇՐՋԱՅՑԵՐԻ ԿԱԶՄԱԿԵՐՊՄԱՆ, ԴՐԱՆՑ ԱՐԴՅՈՒՆՔՈՒՄ ՏՐՎԱԾ ԿԱՐԳԱԴՐԱԳՐԵՐԻ, ՈՐՈՇՈՒՄՆԵՐԻ ՇԱՐԺԻ ԵՎ ԴՐԱՆՑ ՎԵՐԼՈՒԾՈՒԹՅԱՆ 

1. Տեսչական մարմնի կողմից իրականացվող պետական վերահսկողությունը և ոլորտային անվտանգության ապահովմանն ուղղված այլ գործողությունները ներառում են Հայաստանի Հանրապետության տարածքում կատարվող պլանային և ոչ պլանային ստուգումները, ինչպես նաև հետազոտությունները, ուսումնասիրությունները և շրջայցերը: 
2. Պլանային ստուգումները կազմակերպվում են Տեսչական մարմնի ղեկավարի կողմից հաստատված ստուգումների տարեկան ծրագրի հիման վրա, իսկ ոչ պլանային ստուգումները, ինչպես նաև հետազոտությունները, ուսումնասիրությունները և շրջայցերը՝ օրենքով սահմանված կարգով և դեպքում: 
3. Տեսչական մարմնի ռիսկի գնահատման և վերլուծությունների  վարչության կողմից  ստուգումների տարեկան ծրագրի կազմման համար հիմք են հանդիսանում ստուգվող տնտեսավարող սուբյեկտների և օբյեկտների վերաբերյալ Տեսչական մարմնում առկա տնտեսավարող սուբյեկտների և օբյեկտների ռիսկայնության վերաբերյալ տեղեկատվական բազան, այլ պետական մարմիններից և տեղական կառավարման մարմիններից, ինչպես նաև տնտեսավարող սուբյեկտներից ստացված տեղեկատվությունը:
4. Ոչ պլանային ստուգումները, ինչպես նաև հետազոտությունները,  ուսումնասիրությունները և շրջայցերը իրականացվում են՝ 
1) հրդեհային և տեխնիկական անվտանգության, էներգետիկայի, տրանսպորտի, գեոդեզիայի և քարտեզագրման, քաղաքաշինության և տիեզերական գործունեության բնագավառներում ստեղծված արտակարգ իրավիճակների կանխման և առկա իրավիճակի վերլուծության նպատակով. 
2) Հայաստանի Հանրապետության վարչապետի հանձնարարականի, ինչպես նաև քաղաքացիներից, իրավաբանական անձանցից, անհատ ձեռնարկատերերից, պետական մարմիններից, տեղական ինքնակառավարման մարմիններից ստացված գրավոր տեղեկատվության հիման վրա, որը վերաբերում է քաղաքացիների կյանքին, առողջությանը, իրավաբանական և ֆիզիկական անձանց, պետության օրինական շահերին, կենդանիներին կամ շրջակա միջավայրին վնաս հասցնելու, ինչպես նաև բնական կամ տեխնածին բնույթի արտակարգ իրավիճակների առաջացման վտանգի կամ առաջացման մասին (այն քաղաքացիների դիմումների դեպքում, որոնց իրավունքները խախտվել են).
3)  օրենքով սահմանված այլ դեպքերում։
5. Պլանային ստուգումները կազմակերպելու նպատակով Տեսչական մարմնի համապատասխան ոլորտային վարչությունը, տարածքային ստորաբաժանումների հետ համաձայնեցնելով ստուգումների անցկացման ժամկետները, ստուգող կազմը և, ըստ անհրաժեշտության ներառելով ոլորտային վարչությունից մասնագետ, եռամսյակը սկսվելուց առնվազն 15 աշխատանքային օր առաջ Տեսչական մարմնի ռիսկի գնահատման և վերլուծությունների վարչություն է ներկայացնում ստուգումների պլանավորումն ըստ ամիսների։ Տեսչական մարմնի ռիսկի գնահատման և վերլուծությունների վարչությունը երեք աշխատանքային օրվա ընթացքում, ամփոփելով բոլոր ոլորտային վարչություններից ստացված տեղեկատվությունը, այն ներկայացնում է Տեսչական մարմնի իրավական աջակցության և փաստաթղթաշրջանառության վարչություն՝ ստուգման հանձնարարագիր արձակելու համար, այդ մասին Mulberry համակարգով տեղեկացնելով համապատասխան  ոլորտները համակարգող Տեսչական մարմնի ղեկավարի տեղակալներին։
6. Յուրաքանչյուր տնտեսավարող սուբյեկտի մոտ կամ օբյեկտում պլանային ստուգման ժամկետը որոշվում է ստուգումների տարեկան ծրագրով նախատեսված ժամանակահատվածում:
7․ Տեսչական մարմնի համապատասխան ոլորտային վարչությունը ոչ պլանային ստուգումներ, հետազոտություններ, ուսումնասիրություններ և շրջայցեր (այսուհետ՝ վերահսկողություն) իրականացնելու նպատակով՝ դրանց իրականացման հիմքերի, շրջանակների և հարցերի, վերահսկողություն իրականացնող խմբի կազմի, ժամկետի և ընդգրկվող ժամանակահատվածի վերաբերյալ տեղեկատվությունը համաձայնեցնելով՝ համապատասխան տարածքային բաժնի պետի հետ, Տեսչական մարմնի ղեկավարի տեղակալի համաձայնեցմանն է  ներկայացնում Տեսչական մարմնի ղեկավարին հասցեագրված զեկուցագիր վերահսկողության թույլտվության վերաբերյալ, որն էլ Տեսչական մարմնի ղեկավարը մակագրում է Տեսչական մարմնի իրավական աջակցության և փաստաթղթաշրջանառության վարչությանը կատարման։
8․ Տեսչական մարմնի իրավական աջակցության և փաստաթղթաշրջանառության վարչության կողմից հանձնարարագրի նախագիծը պատրաստվում և մուտք է արվում Mulberry համակարգ։  Հանձնարարագիրը, հրամանը,  հաստատվելուց հետո Տեսչական մարմնի իրավական աջակցության և փաստաթղթաշրջանառության վարչության փաստաթղթաշրջանառության բաժնի կողմից մակագրվում է կատարողի/խմբի ղեկավարի ստորաբաժանման պետին և այդ մասին տեղեկացվում է ըստ ոլորտների և մարզերի վարվող առցանց գրանցամատյանի այսուհետև՝ Գրանցամատյան) պատասխանատու օպերատորին այսուհետև՝ Օպերատոր)։ Օպերատորի կողմից հանձնարարագրի մասին տեղեկանալուց անմիջապես հետո հանձնարարագրի համարը և արձակման ամսաթիվը, իսկ Կատարողը/խմբի ղեկավարի կողմից հանձնարարագրի հետագա շարժը գրանցվում են Գրանցամատյանի մեջ։ Խմբի ղեկավարը հանձնարարագրի մասին պարտավոր է տեղեկացնել ստուգման այլ մասնակիցներին Mulberry համակարգով։ 
9․ Յուրաքանչյուր հանձնարարագիր Տեսչական մարմնի իրավական աջակցության և փաստաթղթաշրջանառության վարչության փաստաթղթաշրջանառության բաժնի կողմից տեղեկացվում է նաև Տեսչական մարմնի համապատասխան ոլորտային Տեսչական մարմնի ռիսկի գնահատման և վերլուծությունների ու Տեսչական մարմնի որակի վարչություններին։ Տեսչական մարմնի համապատասխան ոլորտային վարչությունն իրականացնում է հսկողություն և պատասխանատվությունը կրում իրականացվող վերահսկողության ժամանակին և պատշաճ իրականացման համար։ 
10․ Վերահսկողության ընթացքում հայտնաբերված հրդեհային և տեխնիկական անվտանգության, էներգետիկայի, տրանսպորտի, գեոդեզիայի  և քարտեզագրման, քաղաքաշինության և տիեզերական գործունեության բնագավառները կարգավորող իրավական ակտերի պահանջների խախտումները և այդ պահանջներին անհամապատասխանությունները վերացնելու համար՝ տարածքային բաժնի կողմից ոլորտը համակարգող Տեսչական մարմնի ղեկավարի տեղակալին համաձայնեցման է  ներկայացվում Տեսչական մարմնի ղեկավարին հասցեագրված  զեկուցագիր՝   կարգադրագրեր կամ որոշումներ արձակելու վերաբերյալ։ Զեկուցագիրը նախօրոք համաձայնացվում է  Տեսչական մարմնի համապատասխան ոլորտային Տեսչական մարմնի վարչության և իրավական աջակցության և փաստաթղթաշրջանառության վարչության հետ:
11. Տեսչական մարմնի ղեկավարի կամ  ոլորտը համակարգող Տեսչական մարմնի ղեկավարի տեղակալի կողմից հրապարակվող կարգադրագրերի և որոշումների նախագծերը պատրաստում է Տեսչական մարմնի իրավական աջակցության և փաստաթղթաշրջանառության վարչությունը։ Կարգադրագրերը և որոշումները հաստատվելուց հետո Տեսչական մարմնի իրավական աջակցության և փաստաթղթաշրջանառության վարչության փաստաթղթաշրջանառության բաժինն առաքում և այդ մասին տեղեկացնում է Օպերատորին, Տեսչական մարմնի համապատասխան ոլորտային և տարածքային ստորաբաժանումներին Mulberry համակարգով։  Օպերատորի կողմից կարգադրագրերի և որոշումների մասին տեղեկանալուց անմիջապես հետո դրանց համարը, արձակման ամսաթիվը և հետագա շարժը գրանցվում է Գրանցամատյանի մեջ։ Կարգադրագրերը և որոշումները  հաշվառելու, կատարման, նրանցում ներառված ժամկետների պահպանման, դրանց կատարման նկատմամբ սահմանված ժամկետում վերստուգման իրականացման նկատմամբ հսկողությունը և պատասխանատվությունը կրում են Տեսչական մարմնի համապատասխան ոլորտային վարչությունները:
12. Վերահսկողության արդյունքում կազմված վարչական վարույթի նյութերով խախտում հայտնաբերելու դեպքում՝ խմբի ղեկավարը օրենքով սահմանված դեպքում և ժամկետում՝  դրանք առավելագույնը եռօրյա ժամկետում ներկայացնում է իր անմիջական ղեկավար հանդիսացող Տեսչական մարմնի տարածքային ստորաբաժանման պետին կամ Տեսչական մարմնի իրավական աջակցության և փաստաթղթաշրջանառության վարչություն՝ իրենց վերապահված իրավասությունների շրջանակում վարչական իրավախախտման վերաբերյալ գործի հետագա ընթացքը լուծելու համար:  Mulberry համակարգ մուտք անելու միջոցով՝ Տեսչական մարմնի տարածքային ստորաբաժանման կողմից իրականացված վարչական վարույթի արդյունքում կազմված վարչական ակտի նախագիծը համաձայնեցվելով Տեսչական մարմնի իրավական աջակցության և փաստաթղթաշրջանառության վարչության հետ, ուղարկվում է ոլորտը համակարգող Տեսչական մարմնի ղեկավարի տեղակալին՝ հաստատման, իսկ Տեսչական մարմնի իրավական աջակցության և փաստաթղթաշրջանառության վարչության կողմից իրականացված վարչական վարույթի արդյունքում կազմված վարչական ակտի նախագիծը ուղարկվում է Տեսչական մարմնի ղեկավարին՝ հաստատման։ Վարչական ակտերը հաստատվելուց հետո Տեսչական մարմնի իրավական աջակցության և փաստաթղթաշրջանառության վարչության փաստաթղթաշրջանառության բաժինն առաքում և այդ մասին տեղեկացնում է Օպերատորին, Տեսչական մարմնի համապատասխան ոլորտային և տարածքային ստորաբաժանումներին Mulberry համակարգով։ Օպերատորի կողմից վարչական ակտերի մասին տեղեկանալուց անմիջապես հետո վարչական ակտի համարը, արձակման ամսաթիվը և հետագա շարժը գրանցվում են Գրանցամատյանի մեջ։
Եթե ստուգման արդյունքներով կազմվել է իրավախախտման բացակայության տեղեկանք, կատարողը/խմբի ղեկավարը օրենքով սահմանված ժամկետում վերահսկողության վարույթի նյութերը ներկայացնում է Տեսչական մարմնի իրավական աջակցության և փաստաթղթաշրջանառության վարչության փաստաթղթաշրջանառության բաժին՝ արխիվացման նպատակով:
13. Վերահսկողության արդյունքների ամփոփման և վերլուծության նպատակով կատարողը/խմբի ղեկավարն իր անմիջական ղեկավարի՝ տարածքային բաժնի պետի միջոցով, իրականացված վերահսկողության ավարտից հետո՝ եռօրյա ժամկետում Տեսչական մարմնի ռիսկի գնահատման և վերլուծությունների  վարչությանն է փոխանցում վերահսկողության արդյունքները սահնամված ձևաչափով, և ըստ անհրաժեշտության Տեսչական մարմնի իրազեկման, խորհրդատվության և հանրության հետ տարվող աշխատանքների բաժին է ներկայացնում տեղեկատվություն իրականացված վերահսկողության արդյունքների վերաբերյալ՝   Տեսչական մարմնի պաշտոնական կայքում հրապարակելու համար:
[bookmark: _Hlk124177072]14. Վարչական իրավախախտումների վերաբերյալ գործերի քննությունn օրենքով սահմանված կարգով և ժամկետում կատարում է Տեսչական մարմնի իրավական աջակցության և փաստաթղթաշրջանառության վարչությունը՝ Տեսչական մարմնի ղեկավարի կամ Տեսչական մարմնի ղեկավարի տեղակալի կողմից իրենց վերապահված լիազորությունների սահմաններում:
15․ Վերահսկողական միջոցառումների ընթացքի վերաբերյալ պահանջվող տեղեկատվությունը լրացվում է առցանց գրանցամատյանում՝ յուրաքանչյուր գործողություն կատարելուց անմիջապես հետո։ Գրանցամատյանի վարման համար պատասխանատվությունը կրում են տարածքային ստորաբաժանումների պետերը և Օպերատորը՝ յուրաքանչյուրն իր մասով։
16․ Տեսչական մարմնի համապատասխան ոլորտային վարչությունները ու իրավական աջակցության և փաստաթղթաշրջանառության վարչությունը ապահովում են Տեսչական մարմնի տարածքային բաժինների կողմից իրականացված վերահսկողության ընթացքում առաջացած հարցերի վերաբերյալ խորհրդատվությունը։ 
17․ Տարածքային ստորաբաժանումների պետերը համապատասխան ոլորտային ստորաբաժանումներին և Տեսչական մարմնի ռիսկի գնահատման և վերլուծությունների վարչությանը ներկայացնում են շաբաթական հաշվետվություն՝ ընթացիկ և իրականացված վերահսկողության վերաբերյալ։ Համապատասխան ոլորտային ստորաբաժանումների կողմից նշված հաշվետվությունները վերլուծելուց հետո, համակարգող Տեսչական մարմնի ղեկավարի տեղակալին ներկայացվում է երկշաբաթական հաշվետվություն ընթացիկ և իրականացված վերահսկողության վերաբերյալ, համակարգող Տեսչական մարմնի ղեկավարի տեղակալը ամսական կտրվածքով Տեսչական մարմնի ղեկավարին է ներկայացնում հաշվետվություն ընթացիկ և իրականացված վերահսկողության վերաբերյալ։





ԿԱՐԳ
ՍՏՈՒԳՈՒՄՆԵՐԻ ԱՆՑԱԿՑՄԱՆ ՎԵՐԱԲԵՐՅԱԼ
1. Ստուգման խումբը ստուգման նպատակով տնտեսավարող սուբյեկտին պետք է ներկայանա հանձնարարագիրը ստանալուց հետո՝ ոչ ուշ, քան 5 աշխատանքային օրվա ընթացքում, բացառությամբ կատարմանը խոչընդոտող օբյեկտիվ հանգամանքների (օրինակ՝ անբարենպաստ եղանակային պայմաններ, Տեսչական մարմնի ղեկավարի կողմից տրված այլ անհետաձգելի հանձնարարականի կատարում և այլն) առկայության դեպքերի:
1. Ստուգողը ստուգման աշխատանքներն իրականացնում է համազգեստով (առկայության դեպքում): Ներկայանալով ստուգման ենթակա տնտեսավարող սուբյեկտի գործունեության իրականացման վայր՝ տնտեսավարող սուբյեկտի  ղեկավարին կամ նրան փոխարինող պաշտոնատար անձին (այսուհետ՝ Տնտեսավարող սուբյեկտի պաշտոնատար անձ) ներկայացվում է Տեսչական մարմնի աշխատակից հանդիսանալու փաստը հավաստող վկայականը, հանձնարարագրի երկու օրինակը, ինչպես նաև պարզաբանվում է ստուգման գործընթացի հետ կապված` տնտեսավարող սուբյեկտի իրավունքները և պարտականությունները:
1. Տնտեսավարող սուբյեկտի պաշտոնատար անձը ստանում է հանձնարարագրի մեկ օրինակը, այդ մասին նշում կատարելով մյուս օրինակի վրա: Ստորագրված օրինակը վերադարձվում է ստուգողին:
1. Ստուգումը փաստացի սկսելու օր է համարվում ստուգվող օբյեկտում պահվող ստուգման մատյանում կամ դրա բացակայության դեպքում բացակայության փաստը ամրագրող արձանագրություն կազմելու օրը:
1. Ստուգման ընթացքում նոր հանգամանքներ և անհրաժեշտություն առաջանալու դեպքում ստուգման նպատակներն, շրջանակները ու ստուգողներին Տեսչական մարմնի ղեկավարը կարող է փոփոխել` ստուգման խմբի ղեկավարի գրավոր հիմնավորմամբ՝ 2-օրյա ժամկետում ներկայացված համապատասխան զեկուցագրի հիման վրա (զեկուցագիրը մակագրվում է իրավական աջակցության և փաստաթղթաշրջանառության վարչություն, 2-րդ կատարողներ նշանակվում են մասնագիտացված վարչությունը և ռիսկի գնահատման և վերլուծությունների  վարչությունը՝ կարծիք ներկայացնելու և հաշվառելու համար)։ Փոփոխման մասին գրավոր տեղեկացվում է տնտեսավարող սուբյեկտի ղեկավարին կամ նրան փոխարինող անձին` նրան ներկայացնելով փոփոխություն կատարելու մասին հրամանը:
1. Ստուգումը իրականացվում է հանձնարարագրում նշված ստուգաթերթի հարցերին՝ համապատասխան ստուգում իրականացնող պատասխանելու միջոցով: Ստուգաթերթի լրացված վերջնական օրինակը ստորագրվում է ստուգողների  և կարող է ստորոգրվել Տնտեսավարող սուբյեկտի պաշտոնատար անձի կողմից: 
1. Հանձնարարագրում չնշված անձինք չեն կարող մասնակցել ստուգմանը: Ծառայողական պարտականությունները կատարելու անհնարինության պատճառով ստուգողին այլ ստուգողով փոխարինելու դեպքում փոփոխությունը կատարվում է Տեսչական մարմնի ղեկավարի հրամանով, որի մասին ծանուցվում է տնտեսավարող սուբյեկտը:
1. Տնտեսավարող սուբյեկտին չհայտնաբերելու դեպքում ստուգման խմբի ղեկավարը գրավոր զեկուցում է իր անմիջական ղեկավարին և Տեսչական մարմնի ղեկավարին: Անմիջական ղեկավարի հանձնարարությամբ՝ համապատասխան գրավոր հարցումներ են կատարվում այլ պետական մարմիններ՝ տվյալ տնտեսավարող սուբյեկտին հայտնաբերելու ուղղությամբ:
1. Տնտեսավարող սուբյեկտին չհայտնաբերելու դեպքում Տեսչական մարմնի ղեկավարի հրամանով ստուգում իրականացնելու մասին հանձնարարագիրն ուժը կորցրած է ճանաչվում:
1. Ստուգման ընթացքում ստուգողն իրավունք ունի պահանջել փաստաթղթեր, տվյալներ և այլ տեղեկություններ, բացատրություններ, տեղեկանքներ, որոնք անմիջականորեն առնչվում են իրենց իրավասության շրջանակներում իրականացվող ստուգման նպատակներին: Ստուգողի կողմից պահանջվում են տնտեսավարող սուբյեկտի պետական գրանցման վկայականի և տնօրենի անձնագրի պատճենները, ինչպես նաև ստուգմանը մասնակցող այլ անձանց անձը և լիազորությունները հաստատող փաստաթղթեր:
1. Ստուգողը ստուգման ընթացքում չպետք է միջամտի տնտեսավարող սուբյեկտների ընթացիկ տնտեսական գործունեությանը:
1. Տնտեսավարող սուբյեկտի պաշտոնատար անձինք պարտավոր են չխոչընդոտել ստուգումների ընթացքին, կատարել ստուգումն իրականացնող անձանց օրինական պահանջները:
1. Տնտեսավարող սուբյեկտի պաշտոնատար անձի կողմից ստուգողի օրինական պահանջները չկատարելու կամ տնտեսավարող սուբյեկտի ստուգվող ստորաբաժանում նրա մուտք գործելն արգելելու կամ ստուգման նպատակներին անմիջականորեն առնչվող փաստաթղթեր, տվյալներ և այլ տեղեկություններ նրան չտրամադրելու կամ ստուգման ընթացքին այլ կերպ խոչընդոտելու դեպքում կազմվում է արձանագրություն՝ Հայաստանի Հանրապետության օրենսդրությամբ սահմանված պահանջներին համապատասխան:
1. Ստուգման ընթացքում ամրագրման ենթակա փաստերը (ստուգումների մատյանի բացակայություն, չափագրման կամ այլ գործողությունների ընթացքում օգտագործված գործիք, չափագրման կամ այլ գործողությունների կատարման վայր, տնտեսավարող սուբյեկտի կողմից ստուգմանը մասնակցող պաշտոնատար անձին ուղղված առանցքային հարցերը և դրանց տրված պատասխանները և ստուգաթերթում նշված հարցերի պարզաբանման համար իրականացվող այլ գործողություններ) ստուգողները արձանագրում են՝ կազմելով գրավոր փաստաթուղթ, որը ստորագրվում է Տնտեսավարող սուբյեկտի պաշտոնատար անձի և ստուգողների կողմից: Արձանագրությունը Տնտեսավարող սուբյեկտի պաշտոնատար անձի ստորագրելուց հրաժարվելու դեպքում՝ ստուգողները արձանագրության վերջում կամ դարձերեսին կատարում են համապատասխան նշում՝ ստորագրելուց հրաժարվելու մասին:
1. Ստուգումների ընթացքում նշված հերթականությամբ կազմվում են հետևյալ փաստաթղթերը՝ 
1. ստուգաթերթ,
1. կարգադրագիր՝ 2 օրինակից, 
1. ակտի նախագիծ՝ 2 օրինակից (խախտում չհայտնաբերելու դեպքում՝ տեղեկանք), 
1. ակտ՝ 2 օրինակից, 
1. վարչական իրավախախտման վերաբերյալ  արձանագրություն,
1. վարչական իրավախախտման վերաբերյալ գործի քննության ծանուցագիր, 
1. որոշում։
3․ Ստուգումների ամբողջ փաթեթը համարակալվում է հանձնարարագրի համարին համապատասխան՝ վերջում ավելացնելով տարածքային բաժնի կոդը․
16․ Ստուգման փաթեթին կցվում են նաև՝ ստուգման ընթացքում տնտեսավարող սուբյեկտի պաշտոնատար անձի կողմից ներկայացված փաստաթղթերը կամ դրանց պատճենները՝ հրաման, տեղեկանք, վկայական, եզրակացություն, սերտիֆիկատ, թույլտվություն, սարքի անձնագիր  և այլն, ակնադիտականի դեպքում անհրաժեշտ է կցել լուսանկարներ․
17․ Ստուգման հանձնարարագրում նշված ժամկետն ավարտվելուց հետո` 10 աշխատանքային օրվա ընթացքում, ստուգումն իրականացնող անձը ստուգաթերթի հարցերի պատասխանների հիման վրա ամփոփում է ստուգման արդյունքները` խախտումներ չհայտնաբերելու դեպքում կազմում տեղեկանք, իսկ խախտումներ հայտնաբերելու դեպքում` ակտի նախագիծ: 
Տեղեկանքը` ստորագրված ստուգում իրականացնող պաշտոնատար անձի կողմից, 3 աշխատանքային օրվա ընթացքում պատշաճ ձևով (առձեռն կամ փոստով) ներկայացվում է տնտեսավարող սուբյեկտի ղեկավարին կամ նրան փոխարինող պաշտոնատար անձին: Ակտի նախագծում պարտադիր նշվում են ստուգաթերթով հայտնաբերված բոլոր խախտումները։
18․ Ակտի նախագիծը ստուգում իրականացնող անձը 3 աշխատանքային օրվա ընթացքում պատշաճ ձևով (առձեռն) ներկայացնում է տնտեսավարող սուբյեկտի ղեկավարին կամ նրան փոխարինող պաշտոնատար անձին` առարկություններ ներկայացնելու նպատակով, տնտեսավարող սուբյեկտի ղեկավարի կամ նրան փոխարինող պաշտոնատար անձի` ակտի նախագիծը ստորագրելուց և ստանալուց հրաժարվելու դեպքում ակտում այդ մասին կատարվում է համապատասխան գրառում և այն ուղարկվում է փոստով: Տնտեսավարող սուբյեկտի ղեկավարը կամ նրան փոխարինող պաշտոնատար անձը 5 աշխատանքային օրվա ընթացքում ուսումնասիրում է ակտի նախագիծը:
19․ 5 աշխատանքային օրվա ընթացքում տնտեսավարող սուբյեկտի ղեկավարի կամ նրան փոխարինող պաշտոնատար անձի կողմից առարկություններ չներկայացվելու դեպքում ստուգող մարմինը կազմում է ակտը և դրա մեկ օրինակը և վարչական իրավախախտման արձանագրությունը` ստորագրված ստուգում իրականացնող պաշտոնատար անձի կողմից, ժամկետի ավարտից հետո` 3 աշխատանքային օրվա ընթացքում, պատշաճ ձևով (առձեռն) ներկայացնում տնտեսավարող սուբյեկտի ղեկավարին կամ նրան փոխարինող պաշտոնատար անձին, տնտեսավարող սուբյեկտի ղեկավարի կամ նրան փոխարինող պաշտոնատար անձի` ակտը ստորագրելուց և ստանալուց հրաժարվելու դեպքում ակտում այդ մասին կատարվում է համապատասխան գրառում և այն ուղարկվում է փոստով:
20․ Տնտեսավարող սուբյեկտի ղեկավարի կամ նրան փոխարինող պաշտոնատար անձի կողմից 5 օրվա ընթացքում ակտի նախագծի վերաբերյալ առարկություններ ներկայացնելու դեպքում ստուգող մարմինը ուսումնասիրում է դրանք և առարկություններ ստանալու օրվան հաջորդող 3 աշխատանքային օրվա ընթացքում ակտի մեկ օրինակը և վարչական իրավախախտման արձանագրությունը` ստորագրված ստուգում իրականացնող պաշտոնատար անձի կողմից, պատշաճ ձևով (առձեռն) ներկայացնում է տնտեսավարող սուբյեկտի ղեկավարի կամ նրան փոխարինող պաշտոնատար անձի ստորագրմանը, տնտեսավարող սուբյեկտի ղեկավարի կամ նրան փոխարինող պաշտոնատար անձի` ակտը ստորագրելուց և ստանալուց հրաժարվելու դեպքում ակտում այդ մասին կատարվում է համապատասխան գրառում և այն ուղարկվում է փոստով: Տնտեսավարող սուբյեկտի ղեկավարի կամ նրան փոխարինող պաշտոնատար անձի ներկայացրած առարկությունները կցվում են ակտին և կազմում դրա անբաժանելի մասը:
21․ Ակտում պարտադիր կերպով նշվում են ստուգման ընթացքում բացահայտված բոլոր խախտումները։ Մինչև ակտի կազմումը արձանագրված թերությունները վերացված լինելու դեպքում ակտում նշվում են բացահայտված բոլոր խախտումները և նշում կատարվում, թե որոնք են վերացվել։
22․ Եթե տնտեսավարող սուբյեկտը պետական կամ պետական բաժնեմաս ունեցող կազմակերպություն է, ապա ակտի մեկ օրինակն ուղարկվում է պետական կառավարման վերադաս մարմին:
23․ Ստուգումների ընթացքում խախտումներ հայտնաբերելու դեպքում կարգադրագրերը և որոշումները կազմելը պարտադիր է անմիջապես․
      24․ Բոլոր կարգադրագրերը և որոշումները տնտեսավարողներին հանձնել միայն  կնիքով հաստատվելուց հետո (կնքված բլանկներով), դրանց կատարման նկատմամբ հսկողությունն իրականացնում է տվյալ ստուգման խմբի ղեկավարը և նրա անմիջական ղեկավարը:
25․ Ստուգման շրջանակում կազմված վարչական վարույթների նյութերը կարող է ուղարկվել քննության միայն ամփոփաթերթի առկայության դեպքում։
26․ Վարչական տույժը կարող է նշանակվել վարչական իրավախախտումը ստուգմամբ բացահայտելու օրվանից հետո` ոչ ուշ, քան երկու ամսվա ընթացքում:
Ստուգմամբ իրավախախտման բացահայտման օր է համարվում ստուգման ակտի հիման վրա վարչական իրավախախտման արձանագրություն կազմելու օրը։
    27․  Եթե հայտնաբերած խախտումները օրենքով սահմանված կարգով լիցենզիայի, թույլտվության կամ այլ իրավահավաստող փաստաթղթի գործողության կասեցման կամ դադարեցման հիմքեր են պարունակում, ապա ստուգողները զեկուցում են Տեսչական մարմնի ղեկավարին համապատասխան պաշտոնատար անձին միջնորդագիր ներկայացնելու փաստի առկայության մասին:
    28․ Ստուգման ընթացքում նախատեսված սահմանափակումները վերացվում են վարչական ակտն ընդունած համապատասխան պաշտոնատար անձի կողմից` տնտեսավարող սուբյեկտի դիմումով և (կամ) Տեսչական մարմնի նախաձեռնությամբ՝ կարգադրագրերի և որոշումների կատարման փաստի ստուգման դրական արդյունքների հիման վրա:
   29․ Սույն ուղեցույցը կազմվել է Հայաստանի Հանրապետության օրենսդրության հիման վրա և ուղեցույցով չսահմանված գործընթացները կարգավորվում են Հայաստանի Հանրապետության օրենսդրությամբ: Սույն ուղեցույցի և Հայաստանի Հանրապետության օրենսդրական ակտերի մեջ հակասությունների դեպքում գործում են օրենսդրական ակտերի պահանջները:

